
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ
ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը ո ր ո շ ու մ   է.

1. Հայաստանի Հանրապետության կառավարության 2003 թվականի հունիսի 13-ի «Պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարման կարգը հաստատելու և Հայաստանի Հանրապետության կառավարության 1994 թվականի փետրվարի 25-ի N 92 որոշումն ուժը կորցրած ճանաչելու մասին» N 882-Ն որոշման մեջ կատարել հետևյալ փոփոխությունները և լրացումները.

1) որոշման ամբողջ տեքստում և որոշմամբ հաստատված կարգի ամբողջ տեքստում «ֆինանսների և էկոնոմիկայի» բառերը փոխարինել «ֆինանսների» բառով,

2) որոշման 1-ին կետով հաստատված պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարման կարգի՝ 

ա. 2-րդ կետի 2-րդ պարբերությունը շարադրել հետևյալ խմբագրությամբ.

«Հիմնարկներին և կազմակերպություններին ամրացված անշարժ և յուրաքանչյուր միավոր հինգ միլիոն դրամից ավելի գնահատված արժեքով շարժական գույքի օտարումից ստացված դրամական միջոցներն ուղղվում են Հայաստանի Հանրապետության պետական բյուջե, եթե Հայաստանի Հանրապետության կառավարության որոշմամբ այլ բան նախատեսված չէ, հիմնարկներին և կազմակերպություններին ամրացված յուրաքանչյուր միավոր մինչև հինգ միլիոն դրամ գնահատված արժեքով շարժական գույքի օտարումից ստացված դրամական միջոցների 80 տոկոսն ուղղվում է Հայաստանի Հանրապետության պետական բյուջե, իսկ 20 տոկոսը՝ Հայաստանի Հանրապետության կառավարությանն առընթեր պետական գույքի կառավարման վարչությանը՝ սույն կարգի 17.1.–րդ կետով նախատեսված գույքի պահառության նպատակով:»:

բ. 4-րդ կետը շարադրել հետևյալ խմբագրությամբ.

«4. Հիմնարկներին և կազմակերպություններին ամրացված անշարժ և յուրաքանչյուր միավոր հինգ միլիոն դրամից ավելի գնահատված արժեքով շարժական գույքի օտարման մասին որոշումն ընդունում է Հայաստանի Հանրապետության կառավարությունը` Հայաստանի Հանրապետության կառավարությանն առընթեր պետական գույքի կառավարման վարչության ներկայացմամբ` կազմակերպության կառավարումն իրականացնող լիազորված պետական մարմնի համաձայնությամբ:

Հիմնարկներին և կազմակերպություններին ամրացված յուրաքանչյուր միավոր մինչև հինգ միլիոն դրամ գնահատված արժեքով շարժական գույքի (բացառությամբ՝ լրիվ մաշված, օգտագործման համար ոչ պիտանի գույքի) օտարման մասին որոշումն ընդունվում է Հայաստանի Հանրապետության կառավարությանն առընթեր պետական գույքի կառավարման վարչության պետի հրամանով (այսուհետ հրաման)` կազմակերպության կառավարումն իրականացնող լիազորված պետական մարմնի համաձայնությամբ: Ընդ որում, շարժական գույքի (միավորի) օտարումն իրականացվում է աճուրդով, սույն կարգի 141-ից - 19-րդ կետերի պահանջներին համապատասխան:»:

գ. 5-րդ կետում «որոշումը» բառից հետո լրացնել «կամ հրամանը» բառերը:

դ. կարգը լրացնել հետևյալ բովանդակությամբ նոր՝ 17.1–րդ կետով.

«17.1. Սույն կարգին համապատասխան գույքն օտարելու նպատակով հիմնարկներին ամրացված յուրաքանչյուր միավոր մինչև հինգ միլիոն դրամ գնահատված արժեքով շարժական գույքի օտարման մասին հրամանն ուժի մեջ մտնելուց հետո գույքը տեղափոխվում է վարչության կողմից նախատեսված տարածք՝ գույքի պահառությունը կազմակերպելու նպատակով: Ընդ որում, սահմանված կարգով չօտարվելու դեպքում շարժական գույքը վերադարձվում է համապատասխան հիմնարկ»:

2. Սույն որոշումն ուժի մեջ է մտնում պաշտոնական հրապարակման օրվան հաջորդող օրվանից:

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ
ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
	1.
	Անհրաժեշտությունը

	
	«Հայաստանի Հանրապետության կառավարության 2003 թվականի հունիսի 13-ի N 882-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի  ընդունման անհրաժեշտությունը պայմանավորված է հիմնարկներին և կազմակերպություններին ամրացված անշարժ և շարժական գույքի օտարման գործընթացին ավելի արդյունավետ կազմակերպելուն:

	2.
	 Ընթացիկ իրավիճակը և խնդիրները

	
	Հայաստանի Հանրապետության կառավարության 2003 թվականի հունիսի 13-ի N 882-Ն որոշմամբ՝ Հայաստանի Հանրապետության պետական կառավարչական հիմնարկներին, ինչպես նաև պետական ոչ առևտրային կազմակերպություններին սեփականությունը հանդիսացող և դրանց ամրացված անշարժ գույքի օտարման մասին որոշումն ընդունում է Հայաստանի Հանրապետության կառավարությունը` Հայաստանի Հանրապետության կառավարությանն առընթեր պետական գույքի կառավարման վարչության ներկայացմամբ` կազմակերպության կառավարումն իրականացնող լիազորված պետական մարմնի համաձայնությամբ:

Որոշման ընդունումը պայմանավորած է ոչ մեծ արժեք ունեցող, ինչպես նաև լիկվիդային շարժական գույքի օտարման գործընթացն ավելի պարզ և ժամկետային առումով ավելի արագ կազմակերպելու անհրաժեշտությամբ:

	3.
	Տվյալ բնագավառում իրականացվող քաղաքականությունը 

	
	Հայաստանի Հանրապետության կառավարության 2003 թվականի հունիսի 13-ի N 882-Ն որոշմամբ՝ Հայաստանի Հանրապետության պետական կառավարչական հիմնարկներին, ինչպես նաև պետական ոչ առևտրային կազմակերպություններին սեփականությունը հանդիսացող և դրանց ամրացված անշարժ գույքի օտարման մասին որոշումն ընդունում է Հայաստանի Հանրապետության կառավարությունը` Հայաստանի Հանրապետության կառավարությանն առընթեր պետական գույքի կառավարման վարչության ներկայացմամբ` կազմակերպության կառավարումն իրականացնող լիազորված պետական մարմնի համաձայնությամբ: 

	4.
	 Կարգավորման նպատակը և բնույթը 

	
	Հայաստանի Հանրապետության կառավարության 2003 թվականի հունիսի 13-ի N 882-Ն որոշմամբ կանոնակարգվում է պետական կառավարչական հիմնարկներին ամրացված, ինչպես նաև պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարման կարգը: 

Որոշմամբ կանոնակարգվում են պետական սեփականություն հանդիսացող ինչպես անշարժ գույքի, այնպես էլ շարժական գույքի (հիմնականում՝ ավտոտրանսպորտային միջոցների) օտարման հետ կապված հարաբերությունները: Երկու դեպքում էլ գույքի օտարման մասին որոշումը կայացնում է Հայաստանի Հանրապետության կառավարությունը: 

Որոշման մեջ առաջարկվող փոփոխություններով նախատեսվում է, որ հիմնարկներին և կազմակերպություններին ամրացված՝ մինչև հինգ միլիոն ՀՀ դրամ գնահատված արժեքով շարժական գույքի օտարման մասին որոշումը կարող է ընդունվել Հայաստանի Հանրապետության կառավարությանն առընթեր պետական գույքի կառավարման վարչության կողմից՝ օտարումն իրականացնելու վերաբերյալ վարչության պետի համապատասխան հրամանով: 

Առաջարկվող փոփոխությունով նախատեսվում է նաև վերը նշված շարժական գույքի օտարումից ստացված դրամական միջոցների 80 տոկոսն ուղղվել Հայաստանի Հանրապետության պետական բյուջե, իսկ 20 տոկոսը՝ Հայաստանի Հանրապետության կառավարությանն առընթեր պետական գույքի կառավարման վարչությանը: Ընդ որում, վարչության կողմից իրականացվելու է շարժական գույքի պահառությունը՝ մինչև օտարման գործարքի ավարտը ընկած ժամանակահատվածում:   

Առաջարկությունները հիմնավորվում են հետևյալ կերպ՝

օտարվող տրանսպորտային միջոցների գնահատված արժեքը հիմնականում չի գերազանցում 5 միլիոն ՀՀ դրամը, 

տրանսպորտային միջոցները համարվում են բարձր լիկվիդայնություն ունեցող գույք, մինչդեռ ՀՀ կառավարության որոշման ընդունումը կարող է ձգվել երկու-երեք ամսից ավելի, 

նշված (օտարումը կազմակերպելու) ժամանակահատվածում չի իրականացվում շարժական գույքի (հիմնականում՝ ավտոտրանսպորտային միջոցների) պատշաճ պահառությունը, քանի որ այդ գույքը համարվում է մի կազմակերպությանը (հիմնարկին) ամրացված և գտնվում է դրա տարածքում, իսկ օտարման գործառույթներն իրականացվում են այլ պետական հիմնարկի՝ Վարչության կողմից՝ «Աճուրդի կենտրոն» ՊՈԱԿ-ի միջոցով, 

մի շարք դեպքերում օտարման գործարքի իրականացման պահին տվյալ գույքը հայտնվում է ոչ պիտանի՝ անսարք վիճակում կամ թալանված:

Ինչ վերաբերում է Վարչությանը գույքի պահառության համար անհրաժեշտ գումարին (որոշման նախագծով սահմանվող՝ օտարված գույքի արժեքի 20 տոկոսի չափով), ապա նշենք, որ 2013 թվականի ընթացքում աճուրդով օտարվել է թվով 85  տրանսպորտային միջոց, որոնց վաճառքի ընդհանուր արժեքը կազմել է 40 000 979 դրամ (որի 20 տոկոսը կազմում է 8 000 195.8 դրամ), իսկ 2014 թվականի առաջին կիսամյանի ընթացքում աճուրդով օտարվել է թվով 7 տրանսպորտային միջոց, որոնց վաճառքի ընդհանուր արժեքը կազմել է 3 680 297 դրամ (որի 20 տոկոսը կազմում է 736 059.4 դրամ): 



	5.
	 Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից: 

	6.
	 Ակնկալվող արդյունքը 

	
	 Որոշման ընդունման դեպքում հնարավոր կլինի ոչ մեծ արժեք ունեցող, ինչպես նաև լիկվիդային շարժական գույքի օտարման գործընթացը կազմակերպել ավելի պարզ ընթացակարգով և ժամկետային առումով ավելի արագ:

	7.
	 Այլ տեղեկություններ

	
	Չկան:


«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԷԱԿԱՆ ՓՈՓՈԽՈՒԹՅՈՒՆՆԵՐ ՏԵՂԻ ՉԵՆ ՈՒՆԵՆԱ:

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	     Նախագծի ընդունման դեպքում այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանա:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	     Նախագիծը չի հակասում միջազգային պայմանագրերով ստանձնած պարտավորություններին և չի առաջացնում նոր պարտավորություններ:

	3
	Այլ տեղեկություններ (եթե այդպիսիք առկա են)

	
	Չկան:


	Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	   Նախագիծը տեղադրվել է ՀՀ կառավարությանն առընթեր պետական գույքի կառավարման վարչության ինտերնետային պաշտոնական կայքում՝ www.spm.am – ում: 

	2
	Հասարակության մասնակցությունը նախագծմանը և/կամ քննարկումներին

	
	    Այդպիսի մասնակցության անհրաժեշտություն չի առաջացել:

	3
	Այլ տեղեկություններ (եթե այդպիսիք առկա են)

	
	Չկան: 


ԻՐԱՎԱԿԱՆ-ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետության կառավարության 2003 թվականի հունիսի 13-ի թիվ 882-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ


«Հայաստանի Հանրապետության կառավարության 2003 թվականի հունիսի 13-ի թիվ 882-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ իրավաբանական վարչությունը դիտողություններ և առաջարկություններ չունի:

             Իրավաբանական վարչության պետ՝

         Ա. Սարգսյան
Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐՆ ՈՒ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ  ԱՌՆԵԼՈՒ  ՎԵՐԱԲԵՐՅԱԼ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացու-թյուն
	Կատարված փոփոխությունները

	1
	2
	3
	4

	ՀՀ էկոնոմիկայի նախարարություն, 

N 01/21.2/4260-14,14.07.2014թ.
	      1. Նախագծով առաջարկվում է մինչև հինգ միլիոն դրամ գնահատված արժեքով շարժական գույքի օտարումն իրականացնել Հայաստանի Հանրապետության կառավարությանն առընթեր պետական գույքի կառավարման վարչության պետի հրամանի հիման վրա, ինչը, մեր կարծիքով, անհրաժեշտ է համապատասխանեցնել «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածին, ըստ որի հիմնադիրը՝ Հայաստանի Հանրապետության կառավարությունն, իրավունք ունի ցանկացած ժամանակ հետ վերցնել իր կողմից հիմնարկին հանձնված գույքը: Այսինքն՝ օտարման մասին որոշման ընդունման լիազորությունն որևէ մարմնի վերապահելու դրույթ օրենքով նախատեսված չէ:
	1. Չի ընդունվել:
	1. Դիտողությունը չի ընդունվել, քանի որ համաձայն «Պետական կառավարչական հիմնարկների մասին» Հայաստանի Հանրապետության օրենքի 11-րդ հոդվածի 2-րդ կետի՝ կառավարությունը հիմնարկի հիմնադրի` սույն հոդվածի 1-ին կետով նախատեսված իր լիազորությունները կարող է վերապահել համապատասխան պետական մարմնի ղեկավարին, բացառությամբ օրենքի 11-րդ հոդվածի 1-ին կետի «ա»-«դ» և «զ» ենթակետերով սահմանվածների (որոնք վերաբերում են հիմնարկի ստեղծմանը, վերակազմակերպմանն ու գործունեության դադարեցմանը, կանոնադրության հաստատմանը, հիմնարկին հանձնվող գույքի կազմի որոշմանը, հիմնարկի գործունեության բնագավառին և հիմնական ուղղություններին, ինչպես նաև հիմնարկի կառուցվածքի հաստատմանը):

	
	2 Նախագծով նախատեսվում է գույքի օտարման մասին հրամանն ուժի մեջ մտնելուց հետո օտարման ենթակա շարժական գույքը տեղափոխել վարչության կողմից նախատեսված տարածք՝ պահառությունը կազմակերպելու նպատակով, որն իրականացնելու համար գույքի օտարումից ստացված հասույթի 20 տոկոսն ուղղվելու է վարչությանը: Առաջարկվող դրույթը նպատակահարմար չենք համարում, քանի որ հիմնավորված չէ գույքի պահատվության նպատակը, ինչպես նաև նախագծով սահմանված չէ, թե ում կողմից է իրականացվելու գույքի տեղափոխումը և ինչ միջոցների հաշվին, առավել ևս, որ հիմնարկները ֆինանսավորվում են պետական բյուջեից և նման ծախսի նախատեսումը կավելացնի բյուջեի ծախսերը, միաժամանակ նվազեցնելով բյուջեի մուտքերը՝ օտարումից ստացված հասույթի վերը նշված 20 տոկոս մասհանման չափով: Անհասկանալի է նաև հինգ միլիոն դրամից ավելի գնահատված արժեքով օտարման ենթակա շարժական գույքի համար պահառության նորմի չկիրառման հանգամանքը:
	2.Չի ընդունվել:
	2. Նախագիծը հիմնավորող տեղեկանքում հստակ հիմնավորված է գույքի պահառության նպատակը, ըստ որի՝ տրանսպորտային միջոցները համարվում են բարձր լիկվիդայնություն ունեցող գույք, մի շարք դեպքերում օտարման գործարքի իրականացման պահին տվյալ գույքը հայտնվում է ոչ պիտանի՝ անսարք վիճակում կամ թալանված, ինչը թույլ չի տալիս օտարել տվյալ գույքը՝ որպես օգտագործման համար պիտանի ապրանք: 

Ինչ վերաբերում է այն հանգամանքին, թե ինչ միջոցների հաշվին է իրականացվելու գույքի տեղափոխման գործընթացը, ապա նախագծի 1-ին կետի 2-րդ ենթակետի ա. պարբերությունով հստակ սահմանված է, որ  հիմնարկներին և կազմակերպություններին ամրացված մինչև հինգ միլիոն դրամ գնահատված արժեքով շարժական գույքի օտարումից ստացված դրամական միջոցների 20 տոկոսը հատկացվում է Հայաստանի Հանրապետության կառավարությանն առընթեր պետական գույքի կառավարման վարչությանը՝ սույն կարգի 171–րդ կետով նախատեսված է գույքի պահառության նպատակով:

Ինչ վերաբերում հինգ միլիոն դրամից ավելի գնահատված արժեքով օտարման ենթակա շարժական գույքին, ապա այդպիսի գույքը հիմնականում գտնվում է ապահով տարածքում, որտեղ արդեն իսկ իրականացվում է պահառությունը, որի համար առանձին նորմի կիրառման անհրաժեշտություն չկա:

	ՀՀ ֆինանսների նախարարություն, 

N 01/11-1/10202-14. 24.07.2014թ.
	1. Նախագծի 1-ին կետի 2-րդ ենթակետի «ա» պարբերությամբ առաջարկվում է նախատեսել, որ մինչև հինգ միլիոն դրամ գնահատված արժեքով շարժական գույքի օտարումից ստացված դրամական միջոցների 20 տոկոսը ուղղվելու են ՀՀ ԿԱ պետական գույքի կառավարման վարչությանը՝ գույքի պահառության նպատակով: Այս կապակցությամբ գտնում ենք, որ ներկայացված առաջարկությունը անընդունելի է, քանի որ նշվածը կհանգեցնի ՀՀ պետական բյուջեի առաջնահերթություններից դուրս բյուջետային միջոցների օգտագործման ուղղությունների կանխորոշման: Որպես պահառության հետ կապված խնդիրների լուծման տարբերակ՝ առաջարկում ենք մինչև հինգ միլիոն դրամից պակաս գնահատված արժեքով շարժական գույքի օտարման մասին որոշման ուժի մեջ մտնելը և փաստացի օտարման գործընթացի ավարտը օտարող կազմակերպության (պետական կառավարչական հիմնարկ, ՊՈԱԿ, որոնց ամրացված է գուքը) և պահառություն իրականացնող որևէ ընկերության կամ պահառության գործառույթներն իրականացնողի միջև կնքվի պահառության պայամանագիր՝ նախատեսելով, որ կոնկրետ այդ ժամանակահատվածի համար տվյալ գույքի պահառության հետ կապված ծախսերը հետագայում վճարվելու են գնորդի կողմից: Այս առումով անհրաժեշտ է նկատի ունենալ, որ ձեռք բերվող գույքի արժեքի ոչ ողջամիտ բարձրացումը կանխելու համար պահառության գործընթացը պետք է իրականացվի հնարավորինս մատչելի և արդյունավետ պայմաններով, որպեսզի գնորդին առաջարկվող գումարը լինի խելամտության սահմաններում: 
	1. Չի ընդունվել:
	Մինչև հինգ միլիոն դրամ գնահատված արժեքով շարժական գույքը, որը  համարվում է ոչ մեծ արժեք ունեցող՝ լիկվիդային շարժական գույք, ամրացված է այլ կազմակերպությանը (հիմնարկին) և գտնվում է դրա տարածքում, իսկ օտարման գործառույթներն իրականացվում է այլ պետական հիմնարկի՝ Վարչության կողմից՝ «Աճուրդի կենտրոն» ՊՈԱԿ-ի միջոցով: 

Վարչության կողմից իրականացվելու է շարժական գույքի պահառությունը՝ մինչև գույքի օտարման գործարքի ավարտը ընկած ժամանակահատվածը: Այս դեպքում օտարման գործընթացի կազմակերպումը կիրականացվի ավելի պարզ և ժամկետային առումով ավելի արագ:

Ինչ վերաբերում է Վարչությանը գույքի պահառության համար անհրաժեշտ գումարին (որոշման նախագծով սահմանվող՝ օտարված գույքի արժեքի 20 տոկոսի չափով), ապա նշենք, որ 2013 թվականի ընթացքում աճուրդով օտարվել է թվով 85  տրանսպորտային միջոց, որոնց վաճառքի ընդհանուր արժեքը կազմել է 40 000 979 դրամ (որի 20 տոկոսը կազմում է 8 000 195.8 դրամ), իսկ 2014 թվականի առաջին կիսամյանի ընթացքում աճուրդով օտարվել է թվով 7 տրանսպորտային միջոց, որոնց վաճառքի ընդհանուր արժեքը կազմել է 3 680 297 դրամ (որի 20 տոկոսը կազմում է 736 059.4 դրամ): 

	
	      2. Նախագծի 1-ին կետի 2-րդ ենթակետի «բ» պարբերությամբ նախատեսվում է, որ պետական կառավարչական հիմնարկին կամ ՊՈԱԿ-ին ամրացված մինչև հինգ միլիոն դրամ գնահատված արժեքով շարժական գույքի օտարման մասին որոշումն ընդունվում է ՀՀ ԿԱ պետական գույքի կառավարման վարչության պետի հրամանով: Ներկայացված առաջարկը, մեր կարծիքով, նպատակահարմար չէ: Եվ գտնում ենք, որ պետական կառավարչական հիմնարկին կամ ՊՈԱԿ-ին ամրացված մինչև հինգ միլիոն դրամ գնահատված արժեքով շարժական գույքի օտարման մասին որոշումը ևս պետք է ընդունվի ՀՀ կառավարության որոշմամբ:
	2. Չի ընդունվել
	2. Տվյալ առաջարկը չի ընդունվել միևնույն հիմնավորմամբ, որը ներկայացված է ՀՀ էկոնոմիկայի նախարարության առաջին դիտողության վերաբերյալ ներկայացված մեր պարզաբանման մեջ: 



	ՀՀ արդարադատության նախարարություն, 

N 02/6498-14,

02.09.2014թ.
	1. Որոշման նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը:


2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

      3. Նախագծում իրավական այլ ակտերի նորմերի անհարկի կրկնություններ առկա չեն: 
      4. Նախագծում անհրաժեշտ բոլոր հարցերը կարգավորված են:  

  5.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

	-
-

-

-

-
	-
-

-

-

-

	
	      6. Նախագծում առկա են լրացուցիչ հիմնավորման կարիք ունեցող դրույթներ, մասնավորապես՝ նախածով նախատեսվում է, որ հիմնարկներին և կազմակերպություններին ամրացված մինչև հինգ միլիոն դրամ գնահատված արժեքով շարժական գույքի օտարումից ստացված դրամական միջոցների  20 տոկոսը ուղղվում է Հայաստանի Հանրապետության կառավարությանն առընթեր պետական գույքի կառավարման վարչությանը՝ օտարման ենթակա շարժական գույքը վարչության կողմից նախատեսված տարածք տեղափոխելու համար պահառության նպատակով: Ուստի կարծում ենք, որ նշված դրույթների նպատակահարմարության հարցը լրացուցիչ հիմնավորման կարիք ունի, քանի որ անհրաժեշտ է գնահատել շարժական գույքի օտարման ընթացքում առաջացող ծախսերի և մուտքերի հարաբերակցության հարցը:
	Պարզաբանում:
	Տվյալ առաջարկի վերաբերյալ հիմնավորումը տրված է ՀՀ ֆինանսների նախարարության առաջին դիտողության վերաբերյալ ամփոփաթերթում ներկայացված մեր պարզաբանման մեջ: 



	
	      7. Օրենսդրական տեխնիկայի կանոնները մասամբ պահպանված չեն: Այսպես՝ նախագծի 1-ին կետի «դ» ենթակետում «171» թիվն անհրաժեշտ է փոխարինել «17.1» թվով՝ նկատի ունենալով «Իրավական ակտերի մասին» ՀՀ օրենքի 45-րդ հոդվածի 7-րդ մասի պահանջները:  


	7.Ընդունվել է:
	7. Նախագիծը խմբագրվել է:

	
	     8.Նախագիծն անհրաժեշտ է համապատասխանեցնել սույն եզրակացության 6-րդ և 7-րդ կետերին

